
本作品收錄於《幔亭集 (四庫全書本)/卷03》和《幔亭集/卷03》

浮玉山中曾把臂，風景依稀如隔世。

常歎空門無定蹤，此生何處求眞諦。

秋風一棹過錢塘，聞説吾師在上方。

扶杖入山急相訪，靈隱寺中松隱堂。

方鞋破衲出相見，怪我年來華髪變。

相逢不作世間言，指㸃前山雲幾片。

半榻跏趺雙樹邊，笑談隱隱生雲烟。

論交共結三生約，出世同叅一指禪。

新詩别後多如此，總是禪機非綺語。

勝地何須論虎溪，髙風不用推支許。

須臾殘照下雷峰，送客松關第幾重。

悠悠此别何時遇，愁聽雲堂薄暮鐘。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

